
ᑰᐸᐃᒃ, ᑎᓯᐱᕆ 17, 2010 
 

ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᓐᓄᑦ 

ᑎᑎᖅᑲᕐᓂᐊᕐᕕᖓᑦ 1720, ᐃᖃᓗᐃᑦ, ᓄᓇᕗᑦ X0A 0H0 

 

ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊᖅ ᖃᐅᔨᓴᕐᓂᕐᒧᑦ 02 078 10N-A 

 
ᐅᓇ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖅ ᐱᓕᕆᓂᐅᓚᐅᖅᐳᖅ ᑕᓰᖕᓂᒃ ᒪᕐᕉᖕᓂᒃ ᐊᐅᓱᐃᑦᑑᑉ ᕿᑭᖅᑖᓗᖓᓂ (ᓄᓇᓐᖑᐊᒥ 

ᓇᓗᓇᐃᒃᑯᑕᖏᑦ 78°33’N, 81°55’W). ᑕᕝᕙᓂ ᖃᐅᔨᓴᕐᓂᕐᒥ ᐱᓇᓱᐊᓚᐅᖅᐳᒍᑦ ᑲᐃᕘᑎᒃᑯᑦ ᐃᖅᑲᖓᓂᑦ 

ᒪᕐᕋᐃᔭᐃᓂᕐᒥᒃ ᑕᓯᐊᕐᔪᖕᒥᑦ ᑕᓪᓗᕈᑎᐅᑉ ᓄᓇᖓᓐᓂ (14m-ᒥᒃ ᐃᑎᓂᓕᖕᒥᒃ) ᒪᕐᕋᖓ ᖁᐱᖅᑯᐊᕐᔪᕕᓂᕐᓂᒡᓗ ᐊᒻᒪ 

ᐱᕈᖅᑐᕕᓂᕐᓂᒃ ᐱᑕᖃᑦᑎᐊᕐᓂᖓᓄᑦ. ᑕᒪᓐᓇ ᑐᐊᕕᕐᓇᕈᔪᓚᐅᖅᐳᖅ ᑕᓯᐊᕐᔫᑉ ᓯᓂᖓᑕ ᓄᖑᑉᐸᓪᓕᐊᓕᕐᓂᖓᓄᑦ 

ᐊᓯᐅᑐᐃᓐᓇᕆᐊᖃᓕᕐᓂᖓᓄᑦ. 2 ᒪᐃᓕ ᐅᖓᓯᖕᓂᖓᓂ ᑖᑉᓱᒪ ᑕᓯᐊᕐᔫᑉ ᑕᓯᖅᑕᖃᕆᕗᖅ ᐊᖏᔪᑲᓪᓚᖕᒥᒃ ᐃᑎᓪᓗᓂ 

ᐊᐅᑉᐸᓪᓕᐊᓂᕐᒧᑦ ᓄᐊᑦᑎᕕᐅᓪᓗᓂ ᖃᐅᔨᓴᕈᒪᓚᐅᕆᕙᑦᑎᒍᑦᑕᐅᖅ ᐃᒪᖓᑕ ᐃᑎᓪᓕᕙᓪᓕᐊᓂᖓᓂᒃ ᐊᒻᒪ 

ᓄᐊᑦᑎᕕᒋᓗᑎᒍᑦ ᐃᖅᑲᖓᑕ ᒪᕐᕋᖓᓂᒃ ᖃᐅᔨᓴᕈᒪᓪᓗᑎᒍᑦ ᒪᕐᕋᖓ ᐊᔾᔨᒋᓐᖏᑦᑑᓂᖓᓂᒃ. ᑕᒪᓐᓇ ᖃᐅᔨᓴᕐᓂᖅ 

ᖃᐅᔨᔾᔪᑎᒋᔪᒪᕙᕗᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᕆᓯᒪᔭᖓᓂᒃ ᐊᒥᓱᓂᒃ ᐊᕐᕌᒍᓂᒃ ᐊᑯᓐᓂᖃᖅᑎᓪᓗᑎᒍᑦ, ᒪᕐᕋᖓᑕ 

ᖁᓕᕙᓪᓕᐊᓂᖓᒍᑦ ᖃᐅᔨᓴᕐᓗᑕ ᐅᑭᐅᖅᑕᖅᑐᒥ ᐃᓄᖃᓗᐊᓚᐅᖅᑎᓐᓇᒍ ᓱᓕ ᓯᓚᕐᔪᐊᖅ. 

 

ᖃᐅᔨᓴᖅᑎᖃᓚᐅᖅᐳᒍᑦ ᐱᖓᓲᓪᓗᑎᒃ ᑖᒃᑯᓄᓐᖓᖅᑐᑦ ᒪᕐᕉᖕᓄᒃ ᑕᓰᖕᓄᑦ, ᖃᖓᑕᓲᕋᓛᒃᑯᑦ ᖃᐅᓱᐃᑦᑐᒦᓐᖔᖅᑐᑕ. 

ᓯᕗᓪᓕᕐᒥᒃ ᐱᓕᕆᓂᕆᓚᐅᖅᑕᕗᑦ ᐃᖅᑲᖏᓐᓂᒃ ᖃᐅᔨᓴᕐᓂᖅ. ᑕᐃᒪᐃᓚᐅᖅᑐᑕ, ᐲᖅᓯᓕᓚᐅᕆᕗᒍᑦ ᒪᕐᕋᖓᓂᒃ 

ᐃᖅᑲᖓᓃᑦᑐᒥᒃ ᓯᑯᐃᓚᐅᖅᑎᓐᓇᒋᒃ ᓱᓕ ᑲᐃᕘᑎᖃᖅᑐᑕ ᐊᐅᒃᑕᔫᒥᒃ ᓄᕗᓕᖕᒥᒃ. ᑎᓴᒪᓂᒃ ᐲᖅᓯᓚᐅᖅᐳᒍᑦ 

ᑕᓯᕋᓛᕐᒥᑦ (ᑲᐃᕗᐃᓪᓗᑕ 1.5m-ᒥᒃ ᑕᑭᓂᖃᖅᑐᓂᒃ) ᐊᒻᒪ 8-ᓂᒃ ᑕᓯᕐᔪᐊᖑᓂᖅᓴᒥᑦ (ᑲᐃᔪᐃᓪᓗᑕ ᓱᓕ 1.5m-ᒥᒃ 

ᑕᑭᓂᖃᖅᑐᓂᒃ). ᑕᒪᒃᑯᐊ ᖃᐅᔨᓴᕐᓂᕐᒥ ᐱᓇᓱᖕᓂᐊᓚᐅᖅᑕᓕᒫᕗᑦ ᐱᔭᐃᓐᓇᕆᓚᐅᖅᐸᕗᑦ ᑕᐃᑉᓱᒪᓂ. 

 

ᑖᒃᑯᐊ ᑲᐃᕘᑎᒃᑯᑦ ᒪᕐᕋᐃᔭᓚᐅᖅᑕᕗᑦ ᓇᒃᓴᓚᐅᖅᐸᕗᑦ ᖃᐅᔨᓴᕐᕕᑦᑎᓐᓄᑦ. ᑖᒃᑯᐊ ᖃᐅᔨᓴᖅᑕᐅᓂᐊᖅᑐᑦ 

ᖃᐅᔨᓴᖅᑎᓄᑦ ᐊᔾᔨᒌᓐᖏᑦᑐᓄᑦ ᐅᐊᑦᑎᐊᕈᐊᓗᓂᑦ ᓯᓚᐅᑉ ᖃᓄᐃᓕᖓᓂᕕᓂᖓ ᖃᐅᔨᓇᓱᒃᑕᐅᓗᓂ. ᒪᕐᕋᓕᕆᓂᕐᒧᑦ 

ᖃᐅᔨᓴᕐᓂᐅᓂᐊᖅᑐᑦ ᖃᐅᔨᓇᓲᑕᐅᓂᐊᖅᐳᑦ ᐅᐊᑦᑎᐊᕈᐊᓗᓂᑦ ᓯᓚᐅᑉ ᖃᓄᐃᓕᖓᓂᓂᕆᓚᐅᖅᑕᖓᓂᒃ ᐊᒻᒪ 

ᐃᓚᓕᐅᑕᐅᓗᑎᒃ ᖃᐅᔨᕙᓪᓕᐊᔭᕗᑦ ᓄᓇᐅᑉ ᐱᕙᓪᓕᐊᓂᕆᓯᒪᔭᖓᓄᑦ ᐊᒻᒪ ᐊᓯᔾᔨᖅᐸᓪᓕᐊᓂᕆᓯᒪᔭᖓᓄᑦ. ᑕᒪᓐᓇ 

ᒪᕐᕋᓕᕆᓂᕐᒥᒃ ᖃᐅᔨᓴᕐᓂᐅᓂᐊᖅᑐᖅ ᐊᐅᓚᑕᐅᓂᐊᖅᐳᖅ ᕕᑭ ᑐᕌᒻᐸᓚᐃᒧᑦ ᐃᓕᓐᓂᐊᕐᓂᖓᓂᒃ 

ᐱᔭᕇᕈᑎᓕᐅᖅᑎᓪᓗᒍ ᖃᐅᔨᓴᕐᓂᖓᓄᑦ. ᖃᐅᔨᓴᖅᑕᐅᕙᓪᓕᐊᓂᖓ ᑕᓯᕐᔪᐊᖑᓂᖅᓴᒥᑦ (ᒪᕐᕋᓕᕆᓂᓪᓚᑦᑖᖑᓂᖅᓴᒃᑯᑦ) 

ᖃᐅᔨᓴᖅᑕᐅᓂᐊᖅᐳᑦ ᒪᕐᕉᖕᓄᑦ ᐃᓕᓐᓂᐊᖅᑏᖕᓄᑦ ᐃᓕᓐᓂᐊᕐᓂᕐᒥᒃ ᐱᔭᕇᕐᓂᐅᓴᓕᖅᑑᖕᓄᒃ ᑲᒪᔨᖃᕐᓗᑎᒃ 

ᖃᐅᔨᒪᔨᕐᔪᐊᒥᒃ ᐱᐅ ᕘᕌᖕᑲᔅᒧᑦ. ᑭᖑᓂᐊᒍᑦ ᖃᐅᔨᓴᖅᑕᐅᖃᑦᑕᕐᓂᐊᕐᓗᑎᒃ ᐃᓕᓐᓂᐊᖅᑎᒧᑦ ᐊᓯᖓᓐᓄᑦ. 
 

 

 

ᐃᓕᓴᐃᔨ ᐱᐅ ᕘᕌᖕᑲᔅ 

ᐅᖄᓚᐅᑎᖓᑦ: 1-418-654-3780 

ᓱᒃᑲᔪᒃᑰᕈᑎᖓᑦ: 1-418-654-2600 

ᖃᕆᓴᐅᔭᒃᑯᑦ ᑐᕌᕈᑎᖓᑦ: pfrancus@ete.inrs.ca 


